
ՀԱՅԱՍՏԱՆԻ ԱԶԳԱՅԻՆ ԱՐԽԻՎ
Հ Ր Ա Մ Ա Ն

23.12.2003 թ.       № 1-67լ                                                     




Ձեռնարկատիրական գործունեությամբ
իրականացվող ծառայությունների դիմաց
վճարման չափը և կարգը հաստատելու
մասին

«Հայաստանի ազգային արխիվ» ՊՈԱԿ-ի կանոնադրության 23-րդ կետի «ժա» ենթակետին համաձայն 

Հ Ր Ա Մ Ա Յ Ո Ւ Մ   Ե Մ

1. Հաստատել «Հայաստանի ազգային արխիվ» ՊՈԱԿ-ի ձեռնարկատիրական գործունեությամբ  իրականացվող ծառայությունների դիմաց վճարման չափը՝ համաձայն N 1 հավելվածի։


2. Հաստատել «Հայաստանի ազգային արխիվ» ՊՈԱԿ-ի ձեռնարկատիրական գործունեությամբ իրականացվող ծառայությունների դիմաց վճարման կարգը՝ համաձայն N 2 հավելվածի։



Տնօրեն






Ա.Վիրաբյան
 








Հավելված  N 1










ՀԱԱ ՊՈԱԿ-ի տնօրեն 










2003թ. դեկտեմբերի                        23-ի 

N 1-67 Լ  հրամանի
«ՀԱՅԱՍՏԱՆԻ ԱԶԱՅԻՆ ԱՐԽԻՎ»ՊՈԱԿ-Ի
ՁԵՌՆԱՐԿԱՏԻՐԱԿԱՆ ՈՐԾՈՒՆԵՈՒԹՅԱՄԲ
ԻՐԱԿԱՆԱՑՎՈՂ ԾԱՌԱՅՈՒԹՅՈՒՆՆԵՐԻ
ԴԻՄԱՑ ՎՃԱՐՄԱՆ ՉԱՓԵՐԸ

1. Ֆիզիկական և իրավաբանական անձանց արխիվային տեղեկատվության (տեղեկանքների) տրամադրում

1.1. Ծագումնաբանական բնույթի տեղեկատվության (տեղեկանքների) կազմում – վարձավճարը և ժամկետը՝ պայմանագրային հիմունքներով, նվազագույն գումարը՝ 30.000 դրամ 

1.2. Կենսագրական բնույթի տեղեկանքների կազմում (ազգության ճշտման, ծննդյան, ամուսնության, մահվան վերաբերյալ) –  2000-5000 դրամ 


1.3. Որդեգրման վերաբերյալ – 5000 դրամ

1.4. Սոցիալ-իրավական հարցումներ (աշխատանքային ստաժի, կրթության, պարգևատրումների, պատվավոր կոչումներ շնորհելու, պարտիզանական շարժումների մասնակցություն, համակենտրոնացման ճամբարներում գտնվելու, բռնադատվածության և համալրման այլ հարցերի վերաբերյալ)  - անվճար

1.5. Աշխատավարձի չափի մասին - պայմանագրային հիմունքներով

1.6. Անշարժ և շարժական գույքի (կալվածք, գործարան, տուն, ավտոտնակ և այլն) իրավունքների վերաբերյալ արխիվային տեղեկանքների պատրաստում - պայմանագրային հիմունքներով 


1.7.  Կտակների և նոտարական այլ գործարքների վերաբերյալ արխիվային տեղեկատվության (տեղեկանքի) պատրաստում – պայմանագրային հիմունքներով

1.8. Պատմական տեղեկանքների կազմում (կազմակերպությունների, հիմնարկների, ձեռնարկությունների ուսումնագիտական հաստատությունների, բնակավայրերի վերաբերյալ և այլն) – 13000 դրամ
2. Թեմատիկ հայտնաբերումների կատարում և՝ 


2.1. Թեմատիկ ցանկերի կազմում.

-  մինչև 50 հոդված – 10000 դրամ
2.2. Թեմատիկ տեսությունների կազմում (8-10 համակարգչային էջ) – 15000 դրամ  


2.3. Փաստաթղթերի հավաքածուների պատրաստում՝

- մինչև 0,5 տպ.մ. (12 մեք. էջ) – 10000 դրամ

2.4. Փաստաթղթերի ժողովածուների կազմում-պայմանագրային հիմունքներով 


3. Մեթոդական (արխիվագիտական) ձեռնարկների, փաստաթղթերի (ցուցումներ, հանձնարարականներ, հրահանգներ և այլն) կազմում (ժամկետը՝ պայմանագրային) – 20000 դրամ 


4. Փաստաթղթերի՝ պահպանման ժամկետների նշումով, ճյուղային (համակարգային) ցանկերի կազմում-պայմանագրային հիմունքներով։


5. Անվանակարգերի կազմում (կազմման ժամկետները՝ պայմանագրային). 1 հոդվածը –1500 դրամ

6. Արխիվային տեղեկատվության (փաստաթղթերի) տրամադրում զանգվածային լրատվամիջոցներին – 1 փաստ. – 500 դրամ

7. Դասերի և դասախոսությունների վարում (60 րոպե) – 1000 դրամ

8.  Էքսկուրսիաների (ընդհանուր և թեմատիկ) կազմակերպում արխիվներում – 1000 դրամ 


9. Փաստաթղթերի պատճենների տրամադրում (առանց պատճենահանման գումարի հաշվարկման) – 500 դրամ

9.1. Հատկապես արժեքավոր փաստաթղթերի պատճենների տրամադրում

9.1.1. չհրապարակված – 100000 դրամ

9.1.2. հրապարակված – 40000 դրամ

10. Փաստաթղթերի (պատճենների) ցուցահանդեսների, ցուցադրությունների (թեմատիկ, շարժական, անշարժ) կազմակերպում. (առանց պատճենահանման գումարների հաշվարկման)  - մինչև 10 ցուցադրանմուշ – 5000 դրամ.


10.1. Պատրաստի (շարժական) ցուցափեղկերի ժամանակավոր ցուցադրության (օգտագործման) տրամադրում – 2000 դրամ

11. Արխիվային այլ ծառայությունների իրականացում. 


11.1. Արտադրական պրակտիկայի կազմակերպում արխիվներում (15-20 սովորողից բաղկացած խմբեր) – պայմանագրային հիմունքներով.


11.2. Փաստաթղթերի պատճենների պատրաստում (պատվերով).

ա) քսերոպատճենահանմամբ (1 էջ) - 20 դրամ
բ) համակարգչային (1 էջ) – 100 դրամ
գ) սկան սարքի միջոցով՝ 

- սև-սպիտակ պատկերումով – 1000 դրամ
- գունավոր պատկերումով – 2500 դրամ
- նույնը՝ կոշտ սկավառակի վրա - 2500 դրամ
11.3. Փաստաթղթերի (տեքստերի) թարգմանություն (գրավոր). 

ա) ռուսերենից հայերեն և հակառակն (1 էջ) – 1000 դրամ
բ) արևմտաեվրոպական լեզուներից (անգլ., գերմ., ֆր.) հայերեն  (ռուսերեն) և հակառակն (1 էջ) – 2000 դրամ

11.4. Գ/հ աշխատանքներում (այդ թվում՝ գիտական աստիճան հայցելու թեզեր), մենագրություններում և համանման այլ հրապարակումներում օգտագործված արխիվային փաստաթղթերի սկզբնաղբյուրների հիմքերի ճշտության, տեքստերի համապատասխանության ստուգում (համեմատում) և հաստատում. 

ա) մինչև 10 տպ. մամ. – 10000 դրամ

11.5. Դիպլոմային աշխատանքների ղեկավարում – պայմանագրային հիմունքներով

11.6. ործերի (փաստաթղթերի) պահատվություն (ժամանակավորապես) – պայմանագրային հիմունքներով։


11.7. ՀԱԱՖ-ի փաստաթղթերի (արխիվային, թանգարանային, գրադարանային և այլ ֆոնդեր) ֆիզիկական վիճակի բարելավման (վերականգնում – վերանորոգում, կարում-կազմապատում) և դրանց պահպանության կազմակերպման (տուփերի պատրաստում, փաստաթղթերի ախտահանում և այլն) հետ կապված ծառայությունների իրականացում (լաբորատորիայում) – պայմանագրային հիմունքներով։


12. Փաստաթղթերի փորձագիտական արժեքավորման հետևանքով գործերի առանձնացում

12.1. Վարչակառավարչական – 1 գործը 550 դրամ

12.2. Ստեղծագործական – 1 գործը 600 դրամ

12.3. իտատեխնիկական՝


12.3.1. տեքստային – 1 գործը 400 դրամ

12.3.2. գրաֆիկական – 1 գործը 800 դրամ

12.4. Անձնակազմի վերաբերյալ – 1 գործը 300 դրամ

12.5. Անձնական ծագման – 1 գործը 600 դրամ

12.6. Ոչնչացման առանձնացված – 1 գործը 150 դրամ

13. Գործերով փորձագիտական արժեքավորման հետևանքով գործերի առանձնացում՝


13.1. Վարչակառավարչական - 1 գործը 350 դրամ

13.2. Ստեղծագործական - 1 գործը 400 դրամ

13.3. Գիտատեխնիկական՝

13.3.1. տեքստային – 1 գործը 300 դրամ
13.3.2. Գրաֆիկական - 1 գործը 600 դրամ
13.4. Անձնակազմի վերաբերյալ - 1 գործը 200 դրամ
13.5. Անձնական ծագման - 1 գործը 300 դրամ
13.6. Ոչնչացման առանձնացված - 1 գործը 100 դրամ

ԾԱՆՈԹՈՒԹՅՈՒՆ- Ֆոնդ առաջացնող (ֆոնդատեր) կազմակերպություններին (անձանց), ՀՀ պետական ակառավարման (գործադիր) և դատաիրավական մարմիններին արխիվային փաստաթղթերի օգտագործման հետ կապված ծառայությունները մատուցվում են անվճար, չհաշված նյութական ծախսերը։

Հավելված  N 2
«ՀԱՍՏԱՏՎԱԾ Է»









ՀԱԱ ՊՈԱԿ-ի տնօրեն









2003թ. դեկտեմբերի 23-ի  

N 1-67 Լ  հրամանի
Կ Ա Ր Գ
«ՀԱՅԱՍՏԱՆԻ ԱԶԱՅԻՆ ԱՐԽԻՎ»ՊԵՏԱԿԱՆ ՈՉ ԱՌԵՎՏՐԱՅԻՆ
ԿԱԶՄԱԿԵՐՊՈՒԹՅԱՆ (ԱՅՍՈՒՀԵՏԵՎ՝  ՊԵՏԱԿԱՆ  ԿԱԶՄԱԿԵՐ-

ՊՈՒԹՅՈՒՆ)  ՁԵՌՆԱՐԿԱՏԻՐԱԿԱՆ  ԳՈՐԾՈՒՆԵՈՒԹՅԱՄԲ
ԻՐԱԿԱՆԱՑՎՈՂ  ԾԱՌԱՅՈՒԹՅՈՒՆՆԵՐԻ  ԴԻՄԱՑ  ՎՃԱՐՄԱՆ
1. Ընդհանուր դրույթներ

Սույն կարգը կանոնակարգում է պետական կազմակերպության կողմից մատուցված ծառայությունների դիմաց վճարման գործընթացը։


Պետական կազմակերպության կողմից ձեռնարկատիրական գործունեությամբ իրականացվող ծառայությունները մատուցվում են ՀՀ քաղաքացիներին, համայնքներին, պետական կառավարչական հիմնարկներին, պետական ոչ առևտրային կազմակերպություններին, այլ կազմակերպություններին, օտարերկրյա պետություններին, միջազգային կազմակերպություններին, օտարերկրյա քաղաքացիներին, քաղաքացիություն չունեցող անձանց, իրավաբանական անձանց՝ ներկայացված դիմումների (նամակների) համաձայն։


Պետական կազմակերպության կողմից պետությանը մատուցվող ծառայություններն իրականացվում են ՀՀ օրենսդրությամբ սահմանված կարգով։

2. Պետական կազմակերպության կողմից ձեռնարկատիրական
գործունեությամբ մատուցվող ծառայությունները

Պետական կազմակերպությունը, որպես ձեռնարկատիրական գործունեություն, իրականացնում է ծառայությունների մատուցում՝ համապատասխան իր կանոնադրության 11-րդ կետի «ա» ,«ե» ենթակետերին։


2.1. Ֆիզիկական և իրավաբանական անձանց՝


ա) ծագումնաբանական բնույթի, կտակների և նոտարական այլ գործարքների վերաբերյալ արխիվային տեղեկատվության տրամադրման (պատրաստման) դիմաց վճարումները գանձվում են պետական կազմակերպություն-պատվիրատու երկկողմանի պայմանագրերով որոշված չափերով, ընդ որում՝ ծագումնաբանական բնյութի տեղեկատվության կազմման նվազագույն (պայմանագրային) գումարը պետք է սահմանվի ոչ պակաս քան 3000 դրամ.


բ) կենսագրական բնույթի (ազգության, ծննդի, ամուսնության, մահվան փաստում), անշարժ և շարժական գույքի իրավունքի, ինչպես նաև կազմակերպությունների, արտադրական միավորումների, ուսումնա-գիտական հաստատությունների, բնակավայրերի և այլնի պատմության վերաբերյալ արխիվային տեղեկանքների համար պատվիրատուներից վճարները գանձվում են պետական կազմակերպության տնօրենի 2003թ. մայիսի   -ի N  հրամանի N 1 հավելվածի (այսուհետև՝ հավելված N 1) 1-ին կետի 1.2-1.3, 1.5, 1.7 ենթակետերի։


Քաղաքացիների սոցիալ-իրավական հարցումներին պատասխանելու համար ծառայությունները մատուցվում են անվճար (տե°ս հավելված N 1-ի 1-ին կետի 1.4 ենթակետը)։


2.2. Թեմատիկ հայտնաբերումները կատարելու և դրանց  հիման վրա թեմատիկ ցանկեր ու տեսություններ, փաստաթղթերի հավաքածուներ, արխիվային տեղեկատուների և այլն կազմելու համար իրականացվող ծառայությունների դիմաց վճարը պատվիրատուից գանձվում է համաձայն հավելված N 1-ի 2-րդ կետի 2.1-2.3 ենթակետերի, ընդ որում՝ 


ա) թեմատիկ ցանկերի կազմման համար մատուցված ծառայության վճարը սահմանված է մինչև 50 հոդված.


բ) թեմատիկ տեսությունների պատրաստման ծառայությանը՝ 8-10 համակարգչային էջ.


գ) հավաքածուներինը՝ 12 մեքենագիր էջ ծավալների հաշվարկմամբ։ 

Փաստաթղթերի ժողովածուների, փաստաթղթերի պահպանման, համակարգային ցանկերի կազմման համար մատուցված ծառայության վճարը որոշվում է պայմանագրային հիմունքներով (տե°ս հավելված N 1-ի 2-րդ կետի 2.4 ենթակետը և նույն հավելվածի 4-րդ կետը)։


2.3. Մեթոդական (արխիվագիտական) ձեռնարկների անվանակարգերի կազմման համար մատուցված ծառայությունների վճարները համապատասխանաբար որոշվում են հավելվածի N 1-ի 3-րդ և 5-րդ կետերով սահմանված չափերով։


2.4. Զանգվածային լրատվամիջոցներին արխիվային տեղեկատվության (փաստաթղթերի) տրամադրման, արխիվում դասերի, դասախոսությունների և էքսկուրսիաների վարման հետ կապված որոշվում են համապատասխանաբար հավելված N 1-ի 6-8 կետերով սահմանված չափերով։


2.5. Արխիվային փաստաթղթերի (այդ թվում՝ հատկապես արժեքավոր) պատճենների տրամադրման համար մատուցված ծառայության վճարը որոշվում է հավելված N 1-ի 9-րդ կետով և 9.1, 9.1.1, 9.1.2 ենթակետերով սահմանված չափերով, ընդ որում՝ սահմանված վճարներում չի հաշվարկված պատճենահանման գումարը։


2.6. Փաստաթղթերի, դրանց պատճենների օգտագործմամբ ցուցահանդես-ցուցադրությունների կազմակերպման, պատրաստի ցուցափեղկերի ժամանակավոր օգտագործման տրամադրման համար մատուցված ծառայության դիմաց վճարները պատվիրատու-օգտատերներից գանձվում են՝ համաձայն հավելված N 1-ի 10 կետում և 10.1 ենթակետում նշված վճարների չափերի, ընդ որում՝ ցուցահանդես-ցուցադրության կազմակերպման նպատակով ծառայության վճարը հաշվարկված է 10 ցուցանմուշի համար։ 


2.7. Արխիվային այլ ծառայությունների՝


ա) պատվերով փաստաթղթերի պատճենների (քսերո, համակարգչային, սկան սարքի միջոցով) պատրաստման, տեքստերի թարգմանության, գիտահետազոտական աշխատանքներում, մենագրություններում և այլ հրապարակումներով օգտագործված արխիվային փաստաթղթերի սկզբնաղբյուրների, հիմքերի ճշտության, տեքստերի համապատասխանության ստուգման (համեմատման) համար մատուցված ծառայությունների վճարները որոշվում են հավելված N 1-ի 11-րդ կետի 11.2-11.4 ենթակետերով  սահմանված չափերով.


բ) արխիվում սովորողների  արտադրական պրակտիկայի կազմակերպման, դիպլոմային աշխատանքների ղեկավարման, գործերի դեպոզիտար պահպանության (պահատվության), փաստաթղթերի ֆիզիկական վիճակի բարելավման (վերականգնում, կազմապատում և այլն) ու դրանց պահպանության կազմակերպման (տուփերի պատրաստում, գործերի, փաստաթղթերի, պահոցների ախտահանում) հետ կապված ծառայություններն իրականացվում են պայմանագրային հիմունքներով (տես հավելված N 1-ի 11-րդ կետի 11.1, 11.5-11.7 ենթակետերը)։


2.8. Փաստաթղթերի (վարչակառավարչական, անձնակազմի վերաբերյալ, գիտատեխնիկական, անձնական ծագման և այլն) փորձագիտական արժեքավորման (նաև՝ գործերով) հետևանքով գործերի առանձնացման համար մատուցված ծառայությունների դիմաց վճարները գանձվում են պատվիրատուներից՝ համաձայն հավելված N 1-ի 12-րդ և 13-րդ կետերի՝ իրենց ենթակետերով։


2.9. Ձեռնարկատիրական գործունեությամբ իրականացվող ծառայությունների այդ թվում՝ ֆոնդառաջացնող կամ ֆոնդատեր իրավաբանական և ֆիզիկական անձանց պատվերով) դիմաց վճարումները ԱԱՀ-ի հետ կապված հաշվարկումների, պատվիրատուներից կանխավճարի գանձման կարգի ու ծառայությունների կատարման սակագների սահմանման համար ելակետային (երաշխիքային) ժամկետների մասին տես հավելված N 1-ի տողատակային ծանոթություններում։

PAGE  
4

